
XXVI.
(f. 161.) Cest li transcriz des latres nostre seignour 

lemparaour quil nos envoiai, les quelles nos recehumes lo 
jour de feste saint George lan MCCC et traze, qui dicent 
en ceste forme:

Henricus Dei gratia Romanorum imperator semper 
augustus prudentibus viris officialibus, consilio et comuni 
Bisuntinen(si) fidelibus suis dilectis gratiam suam et omne 
bonum.

Levantes oculos nostros in circuitu et videntes guer­
rarum turbines, dissensiones et scandala, quibus humani 
generis inimicus sacrum imperium et subditosa sibi populos 
per varias mundi partes turbat et vexat, post diversas 
nostre diligencie curas, que pro ipsorum procuranda quiete 
ac optate pacis commodis promovendis, prout ad precelsum 
cesaree maiestatis officium pertinet, nos assidue inter­
pellant, principes, marchiones, comites ceterosque barones, 
nobiles, fideles et vassallos nostros et imperii, quos ad hoc 
pheodis, concessionibus et aliis graciis suis predecessores 
nostri divi auxerunt augusti, ut tamquam gratitudinis filii 
exaltationis imperii, ubi status eorum, honor et tranquillitas 
procurantur, pro sua particulari sollicitudine, quam ab eis 
fidelitatis debitum requirit et exigit, fructuosi promotores 
et eius servitores existerent, in hiis nostre imperatorie 
dignitatis primordiis, cuius sollempnia in nobis sunt nuper 
nutu divino completa2, esse deliberavimus convocandos, ut 
per eorum directionem, consilium et auxilium tam super 
rebellium nostrorum de Italie partibus insolentiis propul­
sandis et imperii recuperandis iuribus, quam super non­
nullis aliis arduis tractandis et ordinandis negociis, statum 
imperii, christianitatis et orbis tangentibus, ad quorum 
ordinationem presencia ipsorum requiritur, salubriter pro­
cedere valeamus. Quocirca fidelitatem vestram rogamus, 
requirimus et hac una pro omnibus peremptoria monitione

